ESTATUTOS DA ASOCIACION PROFESIONAIS DO TURISMO DE GALICIA (PROTURGA)

CAPITULO |
DA ASOCIACION EN XERAL

Artigo 1. Denominacion e natureza

Coa denominacién de “ASOCIACION PROFESIONAIS DO TURISMO DE GALICIA (PROTURGA)’,
constitiese unha organizacion de natureza asociativa e sen animo de lucro, ao amparo do disposto
no artigo 22 da Constitucion Espanola, na Lei organica 1/2002, do 22 de marzo, reguladora do
dereito de asociacion e demais lexislacion aplicable

Art. 2 Personalidade e capacidade

A asociacion constituida ten personalidade xuridica propia e plena capacidade de obrar, podendo
realizar todos aqueles actos que sexan necesarios para o cumprimento da finalidade para a que foi
creada, con suxeicion ao establecido no ordenamento xuridico.

Artigo 3. Domicilio

A asociacién establece o seu domicilio social na rua Avd. As Sinas, n° 28, planta 12, localidade:
Vilanova de Arousa, C.P. 36620, concello: Vilanova de Arousa (Pontevedra). Teléfono: 607882485,
correo electronico proturga@gmail.com, pax. Web www.proturga.org

Artigo 4. Ambito de actuacion
O ambito territorial no que a asociacion vai a desenvolver principalmente as suas actividades é:
Comunidade Auténoma de Galicia

Artigo 5. Duracién
A asociacion constitiese por tempo indefinido e sé se disolvera, conforme a estes estatutos, pola
vontade dos asociados expresada en Asemblea Xeral Extraordinaria ou polas causas previstas na
lexislacion vixente.

Artigo 6. Fins
1. Son fins principais da asociacién:
a) Xestionar, defender e coordinar os intereses comuns dos seus afiliados
b) Defender os dereitos e intereses dos profesionais do turismo de Galicia
c) Orientar profesionalmente e dar a cofiecer o mas amplamente posibel aos profesionais titulados
en Turismo e asi defender a dignidade social impedindo a competencia desleal o intrusismo e a
actuacion de aqueles que podan danar o seu bo nome no ambito turistico
d) Formar e especializar aos socios no ambito do sector turistico.
e) Estender e dar viabilidade as boas practicas, usos e costumes en materia de educacion turistica
creando unha imaxe profesional.
f) Asesorar, apoiar e colaborar coas distintas Administracions Publicas, organismos, asociacions e
institucions publicas o privadas na mellora da imaxe turistica da Comunidade Galega.

g) Establecer coas distintas Administracions Publicas, organismos, asociaciéns e institucions
publicas e privadas, convenios ou outras formas de colaboracién, para desenvolver proxectos
educativos en materia de educacion turistica.

h) Establecer intercambios internacionais con outras asociaciéns similares e afins a esta asociacion
mediante proxectos e ou convenios educativos en materia de formacion turistica.

i) En xeral, xestionar, promover, impulsar e realizar calquera outra actividade ou iniciativa licita, de
acordo cos seus fins.

j) Elevar aos organismos da Administracién, as iniciativas e reclamacions dos seus asociados e
cantas propostas razoables se consideren oportunas.

k) Ordenar, no ambito da sua competencia, a actividade profesional dos asociados e o exercicio da
facultade disciplinaria de orde profesional.

[) Seguir e protexer a lei vixente defendendo a existencia dun marco laboral digno, esixindo e
canalizando as reivindicaciéns profesionais e velando polos intereses comuns dos seus asociados
para que as entidades, institucions e organismos tanto de caracter publico como privado,
nacionais e internacionais cumpran coa lexislacion laboral e a aplicacion axustada a dereito dos
Convenios Colectivos.

m) Seguir e fomentar unha politica sostible.

n) Fomentar o turismo accesible.

0) Fomentar o cofiecemento da historia e das tradiciéns da comunidade auténoma de Galicia, asi
como o uso da lingua galega.

2. Para levar a cabo os seus fins, a asociacién podera organizar as seguintes actividades:
a) Prestar servizos, solicitar e prestar axudas e subvencions de calquera tipo ou clase a
empresas, institucions e organismos, tanto de caracter publico como privado, nacionais e
internacionais.
b) Cursos de especializacién en materia turistica e posta ao dia en cofiecementos
turisticos.

c) Visitas de familiarizacion turistica, tamén denominados fam-trips, por Galicia, por outras
comunidades auténomas asi como noutros paises.

d) Servir como plataforma para a busca de traballo.

e) Crear as plataformas necesarias para divulgar as actuaciéns da asociacion, mediante a
creacion dunha paxina web.

f) Continuar administrando os perfis nas redes sociais preexistentes (Facebook e Twiter), asi
como tamén nos outros medios de comunicacion e innovacion que se poidan propor.

g) Establecer lifas de colaboracion e participacién con entidades, institucions e organismos
tanto de caracter publico como privado, nacionais e internacionais.

h) Administrar e dispofier dos propios recursos, xa sexan orzamentarios ou patrimoniais e a sua
aplicacion a fins e actividades propias de PROTURGA. Implantar os servizos técnicos e
administrativos que se estimen adecuados a favor dos seus asociados.

i) A contratacion, ben en réxime laboral ou en arrendamento de servizos, de cantas
persoas ou empresas sexan necesarias para o normal desenvolvemento da asociacion.
i) A coordinacion e planificacion de toda clase de actividades como poden ser as
xornadas, congresos, coloquios, encontros, semmarios, cursos, feiras...

k) Elaborar principios e recomendacions de actuacién profesional.

Os beneficios que se obtenan por calquera concepto destinaranse exclusivamente ¢ cumprimento
destes fins, sen que se poidan repartir entre as persoas asociadas nin outras persoas fisicas ou
xuridicas con interese lucrativo.

CAPITULO II
DAS PERSOAS ASOCIADAS

Artigo 7. Requisitos

1- Poderan ser integrantes da asociacion todas aquelas persoas fisicas, con plena capacidade de
obrar, que non tenan débedas pendentes coa asociacion. Para solicitar a calidade de socio deben de
reunir ademais os seguintes requisitos:

Posesion dun titulo oficialmente reconecido no territorio nacional e que tefia relacion directa co
turismo. A continuacidn expéfense as titulacidons vixentes:

- Técnico/a de Empresas Turisticas.

- Técnico/a de Empresas e Actividades Turisticas.

- Diplomado/a en Empresas e Actividades Turisticas.

- Diplomado/a en Turismo.

- Posgraduado/a en Direccion e Planificacién do Turismo.

- Graduado en Turismo.

- Técnico Superior en Informacion e Comercializacion Turistica.

- Técnico Superior en Axencias de Viaxes.

- Técnico Superior en Animacién Turistica. X. Técnico Superior en Aloxamentos.

- Técnico Superior en Axencias de Viaxes e Xestion de eventos.

- Técnico Superior en guia, informacion e asistencias turisticas. XIlII.

- Técnico Superior en xestion de aloxamentos turisticos.

- Guias oficiais coa sua correspondente habilitacion.

- Aqueles que posuan calquera outro titulo recofecido de formacion turistica de acordo co que
se estableza no R.O.l.

- Aqueles profesionais que leven exercendo a sua actividade no sector turistico, polo menos
nos catro anos anteriores e que poidan acreditar a sua experiencia laboral de acordo co que
se estableza no R.O.1.

- Os alumnos que se encontren matriculados en calquera centro de ensinanza turistica e que
sexan maiores de 18 anos.

2.- Os acordos de admision dos asociados e asociadas tomaraos a Xunta Directiva, unha vez
recibida a peticion por escrito, xunto co titulo académico ou contrato laboral que o acredite como
profesional ou a matricula de iniciacion de estudos do ano en curso da persoa que desexa ser
admitida.

3.- Tamén podera solicitar o ingreso na asociacién calquera persoa fisica que estea desenvolvendo

unha actividade non descrita nestes estatutos pero que a xuizo da Xunta Directiva o faga constar
como honorario dentro da clasificacion contida neles.

4.- O interesado debera formaliza-la sua solicitude por escrito dirixido a Xunta Directiva; esta debera
resolver nun prazo non superior a un mes a contar a partires do seguinte 6 da presentacion do
escrito de solicitude, comunicandolle a resolucion 6 solicitante por carta no seu domicilio ou por
correo 6 seu enderezo electronico.

5.- Unha vez comunicada a resolucién de admision a Xunta Directiva facilitara un numero de conta
para que o interesado satisfaga a cota de entrada, na cuantia e forma que estableza o ROI. Non se
adquire a condicion de asociado mentres non se satisfaga dita cuota.

Transcorrido dito prazo sen resolucién expresa por parte da Xunta Directiva, entenderase denegada
a admision.

As resoluciéns da Xunta Directiva en materia de admision e baixa seran ratificadas pola Asemblea
Xeral.

Denegada a admision, o solicitante podera recorrer no prazo dun mes a contar desde a sua
notificacion ou da fin do prazo. Dito recurso dirixirase a Asemblea Xeral que o resolvera, na primeira
qgue se realice, por medio de votacién secreta. E preceptiva en ambolos dous casos a audiencia
previa do interesado.

O acordo de admision tamén podera ser impugnado, por Asociados que representen como minimo 0
25% dos mesmos, no prazo maximo dun mes desde a comunicacion do acordo a Asemblea Xeral,
presentandolle a Xunta Directiva escrito no que figuren os seus nomes e sinaturas; esta resolvera no
prazo maximo de un mes. Tamén se podera presentar este escrito ante a Asemblea Xeral, no
mesmo prazo de un mes e esta debera resolver a impugnacion, por votacion secreta, na primeira
qgue se realice. En ambolos dous casos compre a audiencia previa do interesado.

Até que non estea transcorrido o prazo para recorrer, ou até que resolva a Asemblea Xeral, quedara
en suspenso o acordo de admision.

Artigo 8. Clases de persoas asociadas
Dentro da asociacion poderan existir as seguintes clases de asociados ou asociadas:
- Fundadores, aquelas persoas que subscribiron a acta fundacional.
- Numerarios, os que posuan titulo reconecido de formacion turistica e ingresaron con
posterioridade a subscricion da acta fundacional.
- Honorarios, aquelas persoas que sen ter titulacién especifica en turismo, a xuizo da Xunta
Directiva, axuden de xeito notable ao desenvolvemento dos fins da asociacion.
- Protectores, entidades mercantis, industriais, bancarias ou de calquera outra natureza que
contriblan aos fins de PROTURGA e que sexan aceptados pola Xunta Directiva.
- Estudantes, aquelas persoas que estean estudando nalgunha rama de turismo e ainda non
tefian a titulacion finalizada sempre e cando sexan maiores de 18 anos.

Artigo 9. Perda da condicion de persoa asociada

O Asociado podese dar de baixa voluntariamente da Asociacién en calquera momento, mediante
comunicacion por escrito @ Xunta Directiva cunha antelacién de polo menos un mes a data efectiva
de baixa.

1.- A condicion de asociado pérdese:

a)
b)

c)

d)

Por vontade propia.
Por falta de pagamento das cotas que se establezan aos 2 meses de recibir a notificacion da
débeda contraida con PROTURGA.

Por incumprimento das suas obrigas ou a realizacion de acciéns que prexudiquen
gravemente os intereses da asociacion, logo do correspondente expediente disciplinario, con
audiencia do interesado.

Por falecemento da persoa fisica ou extincion da persoa xuridica.

2.- A expulsion de asociados e asociadas do paragrafo anterior sera acordada pola Xunta Directiva
logo da audiencia do interesado. O acordo de expulsion debera ser ratificado pola Asemblea Xeral
Extraordinaria e contra a sua resolucion poderase recorrer ante a xurisdicion ordinaria.

Artigo 10. Dereitos
Son dereitos dos asociados:

a)
b)
c)
d)
e)

f)
)

h)

Tomar parte en asembleas con voz e voto.

Escoller e ser escollido para cargos directivos.

Proporier na asemblea ou nos grupos de traballo cantas suxestions crean oportunas.

Solicitar informacion aos érganos directivos sobre a marcha da asociacion.

Desfrutar de todos os dereitos que como membro da asociacion lle corresponde, segundo o
establecido polos organismos e leis competentes e polas normas de réxime interno.

uso dos servizos comuns que designe a asociacién ou que tefia a sua disposicion.

A participacion nos grupos de traballo que se creen e nas actividades que organice
PROTURGA.

A posesion dun exemplar dos estatutos.

Para o exercicio dos mesmos, o asociado debera estar ao corrente no pagamento das cotas que se
establezan no ROI.

Os asociados e asociadas honorarios, estudantes e protectores non interviran na direccién e decision
da asociacién nen nos érganos de representacion desta. Estes asociados estan facultados para
asistir as asembleas xerais con voz, pero sen voto.

Artigo 11. Obrigas
Son obrigas dos asociados e asociadas:

a)
b)
c)
d)

e)
f)

Compartir as finalidades da asociacion e colaborar para a sta consecucion.

Pagar as cotas que se establezan.

Desempenar os cargos para os que foron escollidos.

Acatar e cumprir os acordos validamente adoptados polos dérganos de goberno e
representacion da asociacion.

Acatar o contido dos estatutos.

Ter unha conduta individual boa e civica e fomentar os principios de compafeirismo,
auxiliando aos demais asociados e colaborando estreitamente para levar a cabo todos os
obxectivos.

~ CAPiTULO NI ]
DOS ORGANOS DA ASOCIACION

Artigo 12. Organizacién da asociacion
Os organos de goberno e representacion da asociacion son a Asemblea Xeral e a Xunta Directiva,
que adoptaran os seus acordos de conformidade co principio maioritario ou de democracia interna.

Artigo 13. Asemblea Xeral
A Asemblea Xeral é o 6rgano supremo de goberno da asociacién e esta integrada por todas as
persoas asociadas.

Artigo 14. Reuniéns: clases e convocatoria

As convocatorias das Asembleas Xerais, sexan Ordinarias ou Extraordinarias, faranse por escrito
expresando o lugar, dia e hora da reunién, asi como a Orde do Dia, preferentemente por correo
electrénico para levar a cabo unha boa politica sostible. As ordinarias débense convocar cunha
antelacion minima de dez dias e as extraordinarias de dous dias, ou cando o propofian por escrito 0
25% dos afiliados con expresion concreta dos asuntos a tratar.

As Asembleas Xerais tanto Ordinarias como Extraordinarias quedaran validamente constituidas en
primeira convocatoria cando acudan a ela a maioria dos asociados e en segunda convocatoria,
calquera que sexa o numero de asociados.

A Asemblea Xeral estara presidida polo Presidente e, no seu caso, polo Vicepresidente, e en
ausencia deste, pola persoa que designe a Xunta Directiva. Actuara de Secretario quen exerza esa
funcién na Xunta Directiva e, no seu defecto, a persoa que designe a Xunta Directiva.

Correspoéndelle ao Presidente facer o cédmputo dos asistentes a Asemblea e declarar, no seu caso,
constituida a mesma. De igual maneira, correspéndelle ao Presidente dirixir as deliberacions, manter
a orde no desenvolvemento da Asemblea, e velar polo cumprimento das formalidades legais e
estatutarias.

As votacions seran secretas nos supostos previstos na Lei ou cando tefian por finalidade a eleccién
ou renovacién dos membros dos 6érganos sociais. Adoptarase tamén mediante votacién secreta o
acordo sobre calquera punto da orde do dia, cando asi o solicite un dez por cento dos votos
presentes e representados.

Asi mesmo, a Xunta Directiva ou, no seu caso, a Asemblea Xeral, poderan autorizar a asistencia,
sen dereito a voto, de calquera outra persoa da que a sua presenza resulte de interese para o bo
funcionamento da Asociacion.

De cada reunion levantarase unha acta. As actas inseriranse nun libro debidamente dilixenciado e
seran autorizadas polo Secretario da Asociacién, co Visto e Prace do Presidente. De cada acta, o
Secretario, co Visto e Prace do Presidente, expedira os certificados que se precisen e soliciten.

Cada Asociado ten dereito a un voto, que en todolos casos debe estar presente na Asamblea Xeral
Ordinaria ou da Asemblea Extraordinaria

Nas Asembleas Xerais, sexan Ordinarias ou Extraordinarias, € obrigada a existencia dun punto na
Orde do Dia reservado a Rogos e Preguntas. Neste punto seran expostos todos aqueles temas que
non necesiten aprobacion. Os temas que, propostos no punto de rogos e preguntas, necesiten da
aprobacion da Asemblea deberan ser tratados nunha préxima Asemblea Xeral tendo que figurar
como Puntos da sua Orde do Dia.

Artigo 15. Constitucion e quérum de convocatoria

As Asembleas Xerais, tanto ordinarias como extraordinarias, quedaran validamente constituidas
sempre que concorran a maioria, das persoas asociadas presentes ou representadas, na primeira
convocatoria ou, transcorrida media hora, en segunda convocatoria, con calquera numero de
asistentes con dereito a voto. En todo caso, teran que estar presentes as persoas que ostentan a
presidencia e a secretaria ou persoas que as substituan.

Artigo 16. Facultades da Asemblea Xeral ordinaria
Son facultades da Asemblea Xeral Ordinaria:
a) A aprobacion, se procede, da Acta da Asemblea anterior.
b) Aprobar, modificar no seu caso, as xestidons da Xunta Directiva.
c) Examinar e aprobar o estado das contas.
d) Aprobar ou rexeitar as propostas da Xunta Directiva na orde das actividades da Asociacion.
e) Fixar as cotas Ordinarias e Extraordinarias.
f) Escoller, de entre as candidaturas ou candidatos presentados, & Xunta Directiva da
Asociacion cando corresponda de acordo coas normas electorais incluidas no R.O.I.
g) Conecer e resolver as reclamacioéns e recursos formulados polos asociados.
h) Modificacion de Estatutos.

Artigo 17. Facultades da Asemblea Xeral extraordinaria
Son facultades da Asemblea Xeral Extraordinaria:

a) Disolucién da Asociacion.

b) Modificacion dos Estatutos

c) Disposicién e enaxenacion dos bens.

d) Expulsién dos afiliados, a proposta da Xunta Directiva.

e) Constitucidon de Federacions ou integracion nelas.

f) Fusién con outra ou outras asociacions.

g) Acordar pactos, coalicibns e calquera outra forma de colaboracién con outras
Asociacions.

h) Delegar na Xunta Directiva, total ou parcialmente, a facultade de ampliar o orzamento
de gastos durante o exercicio.

Artigo 18. Adopcion de acordos
Os acordos tomaranse por maioria simple de votos dos asistentes cando se trate da Asemblea
Ordinaria e por maioria de 2/3 cando se trate de Asemblea Extraordinaria.

Artigo 19. A Xunta Directiva: Composiciéon
Na primeira directiva os cargos foron sometidos a votacion publica por maioria dos asistentes.

A Asemblea Xeral sera a encargada de escoller a Xunta Directiva. Ademais o proceso electoral as
eleccidons da Xunta directiva detallaranse no ROI e tamén dacordo cos presentes estatutos.

Dita Xunta Directiva levara a cabo as suas funciéns por un periodo de dous anos.

Sera dirixida e administrada por unha comisién formada como minimo por un :

PRESIDENTE/A

SECRETARIO/A

TESOUREIRO/A

e un maximo de Presidente/a, Vicepresidente/a, Secretario/a, Tesoureiro/a, Vogal 1, Vogal 2, Vogal
3, Vogal 4.

Poderanse modificar en calquera momento por acordo de maioria simple en reunién ordinaria ou
extraordinaria da Xunta Directiva dentro dese rango de minimos e maximos.

Nas candidaturas debera figurar o nome, apelidos e sinatura dos Asociados que a integren e seran
identificadas, a efectos electorais, polo nome do asociado que figure nelas como Presidente.

De non presentarse ou non resultar elixida ningunha candidatura & Xunta Directiva, a propia
Asemblea pode propofier a sta formacion in situ.

A distribucidén dos cargos sera realizada pola Xunta Directiva na primeira sesion que celebre. Esta
levarase a cabo necesariamente dentro dos trinta dias seguintes a contar desde a celebracion da
Asemblea Xeral na que foron escollidos.

En caso de baixa, cesamento ou dimision do Presidente, a Xunta Directiva elixira, de acordo co
R.O.l., un novo Presidente, cuxo nomeamento debera recaer sobre o Secretario/a.

No caso de cesamento ou dimision doutro membro distinto do Presidente actuarase tamén conforme
6 R.O.l.

Os membros da Xunta Directiva poderan recibir remuneracion en funcion do seu cargo sempre de
acordo co cambio da Lei Organica do 2002.

Calquera dos membros da Xunta directiva podera ser cesado por calquera das seguintes causas:

1. Por vontade propia.

2. Por falta de pagamento das cotas que se establezan aos 2 meses de recibir a
notificacion da débeda contraida con PROTURGA..

3. Por incumprimento das suas obrigas ou a realizaciéon de acciéns que prexudiquen
gravemente os intereses da asociacion, logo do correspondente expediente
disciplinario, con audiencia do interesado.

4. Por falecemento da persoa fisica ou extincion da persoa xuridica.

A expulsidon de asociados e asociadas do paragrafo anterior sera acordada pola Xunta Directiva logo
da audiencia do interesado. O acordo de expulsion debera ser ratificado pola Asemblea Xeral
Extraordinaria e contra a sua resolucion poderase recorrer ante a xurisdicion ordinaria.

A renuncia e o transcurso do prazo non dan lugar 6 cesamento automatico, senén que se debera
facer un efectivo traspaso de poderes con entrega de documentacion e posta 6 dia do sucesor.

As vacantes que se puideran producir durante o mandato de calquera dos membros da Xunta
Directiva, seran cubertas provisoriamente entre os ditos membros ata a eleccién definitiva pola
Asemblea Xeral.

Comisidns horizontais.

A Xunta Directiva podera crear as Comisions de traballo que considere pertinentes para o bo
funcionamento da Asociacion. Cada Comisién tera delimitado o conxunto das actividades que podera
realizar e debera dar conta delas a Xunta Directiva, que ratificara se asi o estima oportuno, os
acordos adoptados na primeira reunion que se celebre con posterioridade.

A Xunta Directiva designara entre os Asociados, incluidos os membros da Xunta Directiva, aos
Responsables de cada Comision. As suUas actividades estaran abertas a libre participacion de
calquera Asociado interesado previa aceptacion do Responsable da mesma. Cada Responsable
podera solicitar axuda a calquera membro da Asociacion.

A finalidade das Comisions ¢é axilizar o funcionamento da Asociacion e tefien plena autonomia para a
realizacion de actividades dentro do ambito de competencias asignado por estes Estatutos ou pola
Xunta Directiva. Cada membro da Xunta Directiva s6 podera ser titular dunha das Comisions.

Artigo 20. Reuniéns e acordos

A Xunta Directiva reunirase en sesion ordinaria polo menos unha vez ao trimestre, ou ben en sesion
extraordinaria cantas veces o determine o seu Presidente ou por iniciativa de dous terzos dos seus
membros.

Quedara constituida cando estean presentes o Presidente e o secretario, ou quen os substitua, e
para que o0s seus acordos sexan validos requirirase o voto favorabel da metade mais un dos
membros da Xunta Directiva que asistan a votacion. En caso de empate decidira o voto de calidade
do Presidente.

O Presidente da Xunta Directiva convocara aos seus membros, sempre que sexa posibel, con dez
dias de antelacion a data fixada para a reunién, con remision da orde do dia dos asuntos a tratar. Por
razons de urxencia poderanse tratar asuntos non contidos na mesma.

Das reuniéns da Xunta Directiva levantarase acta, estendéndose nun libro ao efecto asinado polo
Presidente e o Secretario.

Artigo 21. Facultades da Xunta Directiva
Son facultades da Xunta Directiva:

a)

b)
c)

Dirixir as actividades, a xestion econdmica e administrativa da Asociacion, acordando realizar
0s oportunos contratos e actos.

Executar os acordos da Asemblea Xeral.

Elaborar e someter a aprobacion da Asemblea Xeral os presupostos anuais, estado de
contas, proposta de cotas ordinarias e extraordinarias € memoria de actividades.

Elaborar o Regulamento de Orde Interna, que sera aprobado pola Asemblea Xeral

Admitir novos membros ou acordar a sua baixa, ben sexa esta a peticion propia ou como
sancién, dando conta no seu momento a Asemblea Xeral para o seu referendo.

Propor a Asemblea Xeral os programas de actuacion xeral ou especificos e realizar os xa
aprobados dando conta do seu cumprimento 4 Asemblea Xeral.

Nomear delegados por algunha actividade ou comision de traballo especifica.

Calquera outra actividade que non sexa da exclusiva competencia da Asemblea Xeral.

Elixir os cargos dos que estara composta a nova directiva entre os Asociados integrantes da
Candidatura que resultase elixida na Asemblea Xeral.

Artigo 22. Obrigas documentais
A asociacion dispora dos seguintes documentos, que estaran a disposiciéon de todas as persoas
asociadas:

a) Unha relacion actualizada de asociados e asociadas.
b) Documentacién contable que permitan obter a imaxe fiel do patrimonio, do resultado e da

situacion financeira da entidade, asi como das actividades realizadas. Tal contabilidade
levarase de conformidade coa normativa especifica que resulte de aplicacion.

c) Libro de actas das reuniéns dos seus érganos de goberno e representacion.

Artigo 23. Presidente/a
Of/a Presidente tera as seguintes atribucions:

a)

b)
c)
d)

e)

)
h)

Representar legalmente a Asociacion ante toda clase de Organismos Publicos e Privados
actuando no seu nome na execucién dos acordos tomados pola Asemblea Xeral ou pola
Xunta Directiva.

Outorgar poderes notariais.

Representar a Asociacion ante os Tribunais de Xustiza.

Convocar, presidir e levantar as sesions que celebre a Asemblea Xeral e a Xunta Directiva e
dirixir as deliberaciéns de ambas.

Ordenar e autorizar xunto co tesoreiro os documentos, actas e correspondencia; abrir,
controlar e cancelar contas de crédito, contas correntes, libretas de aforro, etc. asi como
solicitar préstamos ou créditos bancarios.

Adquirir ou enaxenar bens patrimoniais, concertar pdlizas de seguros, etc. coa autorizaciéon
previa da Asemblea Xeral

Delegar atribuciéns que estatutariamente lle estean recofiecidas a el noutros membros da
Xunta Directiva.

Establecer a Orde do Dia das reuniéns coa antelacion precisa e incluir puntos novos de
debate "co acordo dos demais membros da Xunta Directiva".

Levar a cabo o programa de traballo presentado & Asemblea e polo que foi escollido.

Artigo 24. Vicepresidente/a
Of/a Vicepresidente/a (Se se da o caso de ter na Xunta directiva este cargo):

a)

b)

c)
d)

Substituira ao Presidente en ausencia deste, motivada por enfermidade ou calquera outra
causa, e tera as mesmas atribucions que el. Presidira polo tanto as reuniéns, tanto Ordinarias
coma Extraordinarias, da Asemblea Xeral e da Xunta Directiva, en caso de que se produza
esa ausencla.

No caso de dimisiéon, incapacidade ou falecemento do Presidente asumira as suas funcions
actuando conforme ao que estableza o R.O.I. para estes casos.

Asinar as ordes de pagamento.

Colaborar cos Vogais nas obrigas que xurdan das Delegaciéns ou Comisions de traballo que
a propia Xunta lles encomende.

Artigo 25. Secretario/a
O Secretario/a, tera o seu cargo:

a)

b)

c)

A direcciéon dos traballos puramente administrativos. Expedira certificacions, levara os
ficheiros e custodiara a documentacion da entidade, facendo que se cursen a autoridade
competente as comunicaciéons sobre nomeamentos da Xunta Directiva, celebracion de
Asembleas, aprobacion de orzamentos, estado de contas, etc.

Inscribira no Libro de Rexistros de afiliados as altas e baixas que se produzan sendo
responsable da custodia do mesmo.

As funcions que lle delegue a Asemblea Xeral, a Xunta Directiva ou o Presidente.

Artigo 26. Tesoureiro/a
O Tesoureiro/a sera responsable de:

a)

b)

A recadacioén e custodia dos fondos, asi como de dar cumprimento as ordes de pagamento
qgue expida o Presidente dacordo coa Xunta Directiva.

Procedera con firma non mancomunada pero con autorizacion do Presidente/a a apertura de
contas correntes, libretas de aforro, etc. en entidades bancarias oficiais sendo necesaria polo
menos a sinatura do tesoureiro/a ou do presidente/a para a provisién de fondos, pagos ou
outras xestiéns precisas para o funcionamento da Asociacion.

Elaborar para a presentacion e aprobacion por parte da Xunta Directiva do estado de contas
e balances anuais da Asociacion, asi como o orzamento para o seguinte exercicio que debera
ser aprobados en Asemblea Xeral.

Artigo 27 Vogal

O Vogal tera a obrigas propia do seu cargo como membro da Xunta Directiva, asi como as que
xurdan das delegaciéns ou comisiéns de traballo que o Presidente ou a propia Xunta Directiva
encomende.

Artigo 28 A xerencia.

Se chegado o momento a Xunta Directiva ou a Asemblea Xeral, no exercicio das suas competencias
e conforme co disposto nestes Estatutos considerasen oportuna a existencia da figura da
XERENCIA, seralle encomendado a este 6rgano o funcionamento e desenvolvemento das
actividades da Asociacion.

A Xerencia correspondelle:

- Por delegaciéon do Presidente, a representacion da Asociacion en toda clase de actos e
xestions.

- Promover as actividades encamifiadas ao cumprimento dos fins da Asociacién, propofiéndolle
a Xunta Directiva as solucions oportunas.

- Asistir as sesions da Xunta Directiva e da Asemblea Xeral con voz, pero sen voto, agas no
caso de ser Asociado.

- Cumprir os acordos da Asemblea Xeral e da Xunta Directiva, segundo as instruciéns dadas
polo Presidente.

- Informar a Xunta Directiva do resultado e incidencias que se produzan na sua xestién. Dirixir
todos os servizos da Asociacion.

- A Xerencia propoferalle a Xunta Directiva as areas funcionais que desenvolvan as
actividades da Asociacion.

Correspodndelle a Xerencia a execucion e a tramitacion correspondente a contratacion do persoal
técnico administrativo e subalterno, axustdndose en todo momento aos acordos aprobados pola
Xunta Directiva.

~ CAPITULO IV
REXIME ECONOMICO

Artigo 29. Patrimonio inicial
A asociacion no momento de iniciar as suas actividades dispon dun patrimonio de 0 euros. O peche
do exercicio econémico coincidira co ano natural, e tera lugar o dia 31 de decembro de cada ano.

Artigo 30. Recursos econémicos
A asociacién manterase dos seguintes recursos:
a) As cotas periddicas das persoas asociadas.
b) As cotas extraordinarias que propofia a Xunta Directiva e sexan aprobadas pola
Asemblea Xeral.
c) As doazoéns ou subvencions que poidan conceder érganos publicos, entidades privadas
ou particulares.
d) As vendas dos seus bens ou valores.
e) Os ingresos que se poidan recibir polo desenvolvemento das actividades da asociacion,
pola venda de publicacions e de prestacion de servicios.
f) Calquera outro ingreso admitido pola normativa vixente para actividades non lucrativas.

Artigo 31. Contas anuais

Anualmente, con referencia ao ultimo dia do exercicio econémico, elaboraranse as contas anuais,
expresivas da situacion patrimonial e contable da asociacion, asi como unha memoria das
actividades realizadas. Esta documentacion estara a disposicién das persoas asociadas, durante un
prazo non inferior a 15 dias ao sinalado para a sua aprobacién en Asemblea.

A Xunta directiva levara os correspondentes libros de contabilidade, que permitan obter unha imaxe
fiel do patrimonio, o resultado e a situacién financeira da asociacion.

A Xunta Directiva determinara as normas para a administracion e contabilidade, sendo ordenador de
pagamentos o Presidente da Asociacion.

O Tesoureiro intervira todos os documentos de cobros e pagamentos e supervisara a contabilidade,
coidara da conservacion de todos os fondos no xeito que dispona a Xunta Directiva e asinara todos
os documentos de cobros e pagamentos.

Artigo 32. Destino de ingresos a fins da asociacion

Como entidade sen animo de lucro, os beneficios obtidos derivados do exercicio de actividades
econdmicas, incluidas as prestacions de servizos, destinaranse exclusivamente ao cumprimento dos
fins da asociacion.

CAPITULO V
DO REGULAMENTO DE REXIME INTERNO

Artigo 33. Regulamento de réxime interno

As normas de admisién e inscricion en PROTURGA regularanse polo correspondente Regulamento
de Orde Interna (R.O.l.)

A condicién de asociado supon a aceptaciéon dos Estatutos e do R.O.l., asi como as modificaciéns
que puideran sufrir no seu dia, e asi mesmo, o acatamento das decisiéns dos Organos de Goberno
adoptadas validamente nas esferas das suas respectivas competencias.

Cesara obrigatoriamente o Asociado que perda os requisitos esixidos para adquirir tal condicion, ou
que deixe de cumprir as obrigas establecidas nos presentes Estatutos.

A baixa obrigatoria sera acordada pola Xunta Directiva de oficio ou a peticion de calquera Asociado
ou do interesado, en todo caso, previa audiencia do mesmo.

Se o0 Asociado estivese non conforme co acordo da Xunta Directiva sobre a baixa, podera impugnar
dito acordo ante a Xurisdicion ordinaria, podendo ser recorrido previamente ante a Asemblea Xeral,
no prazo dun mes desde a notificacién do acordo de baixa.

En ningun caso se tera dereito & devolucién total ou parcial das cotas reportadas ata 0 momento da

solicitude de baixa. No suposto de reingreso dunha persoa que voluntariamente deixase de pertencer
a Asociacion, estarase ao que o R.O.l. especifique en cada caso.

Os dereitos dos Asociados pérdense:

a) Por falta de pago das cotas que se especifiquen no R.O.l. e que foran debidamente
reclamadas. Correspondelle a Xunta Directiva adoptar este acordo.

b) Por acordo da Xunta Directiva, en sesién convocada expresamente, segundo o
procedemento establecido nos Estatutos; deste acordo debera dar conta & Asemblea Xeral
na sua primeira reumon onde debera ser ratificada.

c) Poderase acorda-la expulsién polos seguintes motivos:

d) Por falsedade comprobada dos datos, méritos e condicidéns aportados para o seu ingreso na
Asociacion.

e) Por incumprimento das obrigas fixadas nestes Estatutos.

f) Por usurpacion de funcions da Xunta Directiva ou de calquera dos Membros.

g) Por valerse da condicion de Asociado para desenvolver actividades contrarias as leis.

h) Por falsificar documentos, sinaturas, selos, marcas, claves ou datos analogos, relevantes
para a relacion da Asociacion cos seus Asociados ou con terceiros

i) En xeral, por realizar unha conduta impropia e lesiva para os fins e a proxeccion publica da
Asociacion.

Tanto a baixa forzosa coma a voluntaria implicaran para os Asociados a perda de todos os dereitos,
mesmo os de caracter econdémico que lles puidesen corresponder na Asociacion, sen que, nen entén
nen de se producir no seu dia a disolucion desta ultima, tefian dereito algun a participar no eventual
reparto do remanente neto do haber comun.

En todos estes casos de baixa a Xunta Directiva adoptara as disposiciéns e garantias que estime
procedentes para asegurar a efectividade dos acordos, compromisos, operacions pendentes de
realizacion ou de utilizacién en canto atinxa ou corresponda ao Asociado que causa baixa.

A rehabilitacion dos dereitos perdidos por falta de pagamento poderase solicitar a Xunta Directiva
que, previo informe do Secretario e do Tesoureiro, ditara unha resolucién atendendo as
circunstancias de cada caso e fixando as compensacions econdmicas que recolla o R.O.1.

Os Asociados s6 poderan ser sancionados por incumprimento das obrigas establecidas nestes
Estatutos, conforme ao procedemento previamente establecido e con audiencia do interesado. A
sancion das faltas cometidas polos Asociados, que se clasifican en graves e leves, € competencia
indelegabel da Xunta Directiva.

As faltas graves e leves son aquelas que se tipifiquen no R.O.l, coas suas correspondentes
indemnizacions.

As sancions que se poidan impor aos Asociados pola comisién de faltas estaran reguladas no R.O.I.
As faltas graves prescribiran aos dous meses e as leves ao mes, contados a partires da data en que
a Xunta Directiva ou o Comité de Garantias tivese cofiecemento da sua comision e en todo caso aos

doce meses desde a data en que se cometese.

A prescricién interrompese pola incoacion do procedemento de sancién, pero s no caso de que no
mesmo recaese resolucion e fose notificada no prazo de tres meses desde a sua iniciacion.

Sen prexuizo do establecido no paragrafo anterior, cando a sancién sexa a expulsion e a causa sexa
atoparse o Asociado ao descuberto nas suas obrigas econémicas, non operaran os prazos de
prescricion establecidos neste artigo, podéndose acordar a expulsién en calquera momento, a non
ser que o Asociado regularice a sua situacion durante a tramitacion do expediente.

A facultade de sancionar € competencia indelegabel da Xunta Directiva.

Nos supostos de sancion e sen prexuizo do caracter executivo do acordo da Xunta Directiva, o
Asociado podera recorrer, no prazo de 30 dias desde a sua notificacion, ante a Xunta Directiva. Dito
recurso levarase ante a Asemblea Xeral, debéndose incluir como primeiro punto na orde do dia da
primeira Asemblea que se realice, e resolverase por medio de votacion secreta con audiencia previa
do interesado, podéndose formalizar esta mediante as suas alegacioéns por escrito.

Cando a sancion sexa a expulsion e a causa sexa atoparse o Asociado ao descuberto nas suas
obrigas econdmicas, non operaran os prazos de prescricion, podéndose acorda-la expulsion en

calquera momento, a non ser que o Asociado regularice a sua situacion durante a tramitacion do
expediente

) CAPiTULQ VI )
DISOLUCION E LIQUIDACION DA ASOCIACION
Artigo 34. Disolucién
A Asociacion disolverase cando o acorde a Asemblea Xeral.

No acordo de disolucion establecerase o destino que se lle dara aos bens, dereitos, instalacions e
servizos da Asociacion que puideran quedar despois de atendidas as obrigas pendentes.

Artigo 35. Liquidacion

De non acordarse outra cousa pola Asemblea Xeral, actuaran de liquidadores os membros da Xunta
Directiva.

Se no procedemento de disoluciéon e posterior liquidacion, e unha vez extinguidas as débedas,
existise sobrante liquido, este debera ser destinado a fins benéficos.

O xustificante da doazén sera presentado no Rexistro de asociacidéns correspondente para proceder
a inscricion de disolucion da asociacion.

DISPOSICION ADICIONAL
En todo canto non estea previsto nos presentes Estatutos aplicarase a Lei Organica 1/2002, do 22 de
marzo, reguladora do Dereito de Asociacion e demais disposicions complementarias.

Dilixencia para facer constar que os presentes estatutos quedan redactados conforme as

modificaciéns aprobadas na Asemblea xeral ordinaria celebrada en data 15 de abril de 2021 e coas
maiorias previstas nos estatutos da asociacion.

Yaniri Pérez Rodriguez Fatima Cachafeiro Blanco
A secretaria A Presidenta

